
Réttindaskóli UNICEF 

Réttindaskóli UNICEF (e. Child Right Schools) er hugmyndafræði og hagnýtt 

verkefni fyrir skóla- og frístundastarf sem tekur mið af samningi Sameinuðu 

þjóðanna um réttindi barnsins, Barnasáttmálanum eins og hann er iðulega 

nefndur, og miðar að því að auka virðingu, vernd og framkvæmd mannréttinda. 

Skólar (leik- og grunnskólar), frístundaheimili og félagsmiðstöðvar sem vinna 

verkefnið leggja sáttmálann til grundvallar í öllu starfi sínu; skipulagningu, 

stefnumótun og starfsháttum.  

Markmið Réttindaskóla er að byggja upp lýðræðislegt umhverfi með því að rækta 

með markvissum hætti þekkingu, leikni og viðhorf sem hjálpar börnum að verða 

gagnrýnir, virkir og hæfir þátttakendur í nútímasamfélagi. Með þetta að markmiði 

eru grunnforsendur Barnasáttmálans útgangspunktur fyrir allar ákvarðanir í skóla- 

og frístundastarfi auk þess sem þær endurspeglast í samskiptum barna, 

ungmenna, kennara, frístundaráðgjafa og annars starfsfólks.  

Fjöldi Réttindaskóla UNICEF eru starfræktur víðsvegar um heiminn en UNICEF 

aðlagar verkefnið hverju landi fyrir sig. Fyrstu Réttindaskólarnir á Íslandi hlutu 

viðurkenningu árið 2017 og þeim fer hratt fjölgandi.  

 

Réttindaskólar UNICEF og Barnasáttmálinn 

Í Réttindaskólum UNICEF notum við hugtakið heildarskólanálgun (e. Whole 

School Approach) til þess að skýra hugmyndafræði verkefnisins, en hún skiptist í 

fjögur skref sem lýsa heildrænni nálgun á innleiðingu réttinda barna í skólastarfið.   

Fyrsta skref er að börnin njóti þeirra réttinda að mennta sig.  

AÐ LÆRA ERU RÉTTINDI 

Skref tvö er að börn og fullorðin þekki og læri um réttindi barna.  

AÐ LÆRA UM RÉTTINDI 

Í skrefi þrjú læra börn um réttindi sín í umhverfi sem styður við réttindi þeirra.  

AÐ LÆRA Í RÉTTINDAUMHVERFI 

Lokaskrefið er að börn iðki réttindi fyrir sig sjálf og aðra.  

AÐ LÆRA AÐ IÐKA RÉTTINDI 

 
 
 
 

https://www.unicef.org/eu/child-rights-schools

Réttindaskólar UNICEF – hugmyndafræði og hagnýtt verkefni  

Markmið verkefnisins 

Skólar, frístundaheimili og félagsmiðstöðvar sem innleiða verkefnið vinna að því 

að ná fimm markmiðum sem byggja á Barnasáttmálanum. Aðgerðaáætlun er 

unnin út frá markmiðum verkefnisins og gott er að hugsa öll verkefni og aðgerðir 

út frá því hvernig þær styðja við markmiðin fimm. 

 

Fyrsta markmiðið er að auka þekkingu á réttindum barna. Börn og fullorðin þurfa 

að þekkja Barnasáttmálann og geta tengt hann við skóla og frístundastarf .   

 

Annað markmiðið er aukið lýðræði. Starfsfólk þarf að vinna markvisst að því að 

auka og efla tækifæri barna til þess að hafa raunveruleg áhrif á öll málefni sem 

þau varða. Starfsfólk tekur tillit til skoðana barna og gefur þeim upplýsingar um 

ákvarðanir sem teknar eru.   

 

Þriðja markmiðið er að skapa eldmóð fyrir réttindum barna. Börn verða að fá 

tækifæri til að læra um eigin réttindi og réttindi annarra barna, þvert á námsfög. 

Jafnframt eiga börn og ungmenni að fá þjálfun og hvatningu í því að standa á rétti 

sínum og til að beita sér fyrir mannréttindum í skólanum, frístundastarfinu og 

samfélaginu öllu .   

 

Fjórða markmiðið er að Barnasáttmálinn sé hluti af daglegu starfi. 

Barnasáttmálinn þarf að vera rauður þráður í skóla- og frístundastarfi. Stjórnendur 

vinna með markvissum hætti að því að gera sáttmálann að viðmiði í 

ákvarðanatöku og hann er grunnurinn að daglegum samskiptum barna, kennara 

og frístundaráðgjafa. Barnasáttmálinn er einnig notaður sem viðmið þegar skólar, 

frístundaheimili og félagsmiðstöðvar móta stefnur og reglur starfsins.  

 

Fimmta og síðasta markmið verkefnisins er samstarf út frá þörfum barnsins. 

Skólar, frístundaheimili, félagsmiðstöðvar og aðrar stofnanir í nærumhverfi 

barnsins þurfa að eiga í samstarfi til að tryggja réttindi barna. Samstarfið er þróað 

með það að markmiði að deila reynslu og efla réttindastarfið. Markmiðið með 

auknu samstarfi er einnig að vernda réttindi þeirra barna sem þurfa sértækan 

stuðning með viðeigandi aðlögun.    

 

Þannig er verkefnið Réttindaskóli og -frístund UNICEF bæði hugmyndafræði og 

hagnýtt verkefni sem miðar að því að auka virðingu, vernd og framkvæmd 

mannréttinda. 

Greinargerð vegna stöðumats 

 

Réttindaráð Leikskólans Iðavallar skipa verkefnastjóri Barnasáttmála, öll elstu 

börn skólans og leikskólastjóri. 

 

Réttindaráð heldur reglulega barnafundi, en án skólastjóra. Það er eitthvað sem 

við munum laga næsta vetur. 

 

Haust 2022 var stöðumat lagt fyrir starfsfólk Iðavallar. Nokkuð góð þátttaka var í 

spurningakönnuninni sem flestir tóku. Iðavöllur er mikill fjölmenningarskóli og 

hluti starfsfólks er einnig af erlendum uppruna og treysti sér misjafnlega vel til að 

taka slíka könnun á íslensku. 

 

Niðurstöður komu ágætlega út, nokkuð góð þekking var á Barnasáttmálanum og 

réttindum barna í starfsmannahópnum. Verið var að vinna með hann á öllum 

deildum, en á mjög misjafnan hátt þar sem börnin í skólanum eru flest mjög ung. 

Einungis 17 börn eru í elsta árgangi skólans þennan veturinn af 78 börnum. 

 

Stöðumat barna var ekki lagt fyrir strax í haust, heldur þegar líða fór á veturinn. 

Spurningar stöðumatsins voru líka notaðar á fleiri deildum en þeirri elstu í 

tengslum við dag leikskólans í febrúar, sem var mjög skemmtilegt. 

 

Niðurstöður stöðumats barna voru þær helstar að börnin virðast meðvituð um 

réttindi sín og annarra. Helstu athugasemdir sem þau höfðu voru að þau vilja hafa 

meira að segja um uppákomudaga í leikskólanum og svör voru oft á þá leið að 

skólastjórinn ráði í leikskólanum, eða kennarar. Hver ræður heima var gjarnan 

foreldrar, en einstaka barn var á því að það réði heima. Börnunum leið vel í 

skólanum, upplifðu sig örugg og það sama á við heima. 

 Skólinn er góður staður fyrir öll börn. Á elstu deildinni er bæði mikil 

fjölmenning og eins eru þar börn sem þurfa viðbótarþjónustu. Börnunum finnst 

því eðlilegt að leikskólinn sé fyrir öll börn og hafa mikinn skilning og 

umburðarlyndi. Börnunum finnst oftast gaman í leikskólanum og segjast ráða 

hvar þau leiki sér, en það sé gott að spyrja kennara um leyfi. 

 

Þar sem börnin virðast að mestu sátt við sitt var það aðallega eitt verkefni sem 

sett var formlega á dagskrá, en það var að auka aðkomu barna í að ákveða hvernig 

þau vildu hafa uppákomudaga. Barnafundir eru haldnir reglulega og þar ræddu 

þau um hverju þau vildu breyta. Fókusinn fór fljótt á það hvernig haldið er upp á 

afmæli barna á deildinni. Þeim fannst það ekki nógu spennandi. Börnin komu með 

ýmsar hugmyndir sem síðan voru ræddar fram og til baka. Að lokum var kosið 

milli hugmynda og skyldi einfaldur meirihluti ráða. Tækifærið var notað til að 

útskýra lýðræði og hvernig meirihluti er notaður til að nálgast niðurstöður. Við það 

sköpuðust góðar umræður. 

 Niðurstaða atkvæðagreiðslu barnanna var að gera afmælin eftir þeirra 

höfði. Tónlist, ávaxtaboðið og síðan mætti afmælisbarnið velja leiki til að fara í. 

Eftir þessa ákvörðun hafa afmæli verið þannig á deildinni. 

 

Annað verkefni varð til í framhaldi umræðna á barnafundi. Sérkennsluteymi 

skólans hefur verið með hreyfiþjálfun í sal 1x í viku fyrir börn sem njóta 

viðbótarþjónustu og þau sem metið er að hafi sérstakt gagn af aukinni 

hreyfiþjálfun. Fram kom á fundi að börnunum fannst eftirsóknarvert að fara í 

hreyfisalinn, og voru ósátt með að það væru ekki allir sem fengju að fara. Börnin 

komu þessu til skila til sérkennslustjóra sem tók erindinu vel og skipulagði 

hreyfistund næstu viku með börnunum, þá fengju þau að vera. Börnin voru mjög 

sátt við þetta og þegar koma að þeirra stund í vikunni á eftir var mikil gleði og 

spenningur. 

 

Við verkefnavinnu kennara úr verkefnaheftinu hafa komið fram umbætur á yngri 

deildum. Þar sem börnin þar eru mjög ung er erfitt að fá upplýsingar beint frá 

þeim, en það að kennarar og starfsfólk fari markvisst yfir sitt verklag til að tryggja 

aðkomu og ákvörðunarrétt barnanna í hinum ýmsu þáttum starfsins er að skila 

miklu. Spurningin erum við að tryggja að börnin geta sýnt sitt álit og erum við að 

virða þeirra vilja, opnar augu starfsfólks og breytir hugsunarhætti, sem er alltaf 

grunnur að breytingum. 

 

Barnasáttmálaplaköt og stakar greinar eru um allan skóla og á foreldrafundi í 

sumar var vinnan kynnt fyrir foreldrum, við almenna ánægju. Einnig kynntu elstu 

börnin sína vinnu fyrir foreldrum við útskrift í vor. 

Aðgerðaáætlun Leikskólans Iðavallar (2022-2023) 

Hér að neðan verða teknar saman þær aðgerðir sem réttindaráð verkefnisins 

hefur forgangsraðað og mynda aðgerðaáætlun Iðavallar vegna innleiðingar 

Barnasáttmálans 2022-2023. 

 

Aðgerðaáætlun þessi byggir á niðurstöðum stöðumats  og verður sú tenging 

sérstaklega tilgreind undir hverri og einni aðgerð (hvað og af hverju). Ábyrgðaraðili 

(hver) er tilgreindur fyrir hverja aðgerð en hann ber ábyrgð á að aðgerðinni verði 

komið í framkvæmd innan ákveðins tímaramma (hvenær). Einnig skal taka fram 

hvernig framkvæma á aðgerðina (hvernig). Tekið er fram hvaða greinum 

Barnasáttmálans aðgerðin tengist sérstaklega. Einnig má tilgreina þau 

heimsmarkmið sem eiga við um aðgerðina. Þá þarf að taka fram hvaða markmið 

Réttindaskóla eiga við um hverja aðgerð.  

 

Mikilvægt er að taka það fram að aðgerðaáætlun þessari er ekki ætlað að innleiða 

Barnasáttmála Sameinuðu þjóðanna eins og hann leggur sig enda er það verkefni 

sem lýkur aldrei.  

1. Hvað. 
 

1. Reglulegir barnafundir (réttindaráðsfundir).  

2. Vinna með niðurstöður stöðumats, börn/starfsfólk 

3. Uppfæra skólanámskrá til samræmis við barnasáttmála  

4. Uppfæra eineltis- og ofbeldisáætlun til samræmis við barnasáttmála 

5. Uppfæra jafnréttisáætlun til samræmis við barnasáttmála 

6. Starfsmenn fari gegnum fræðslu UNICEF akademíunnar 

 

 

Þegar aðgerð er sett í aðgerðaáætlun er mikilvægt að hún sé skýr svo auðvelt sé 

að sjá hvort henni sé lokið eða ekki þegar að úttekt kemur, þá þarf að útlista 

nákvæmlega hvað skal gert. Nafn aðgerðarinnar skal vera lýsandi en nánari 

útlistun kemur svo fram í sérstökum lið. Ef aðgerð er mjög umfangsmikil og ekki 

er unnt að ljúka henni á tímabili áætlunarinnar (eins og farið verður betur yfir í 

kaflanum Hvenær) er mikilvægt að það komi fram í lýsingunni og að þar sé 

tilgreint hvernig aðgerðin verður brotin niður og hvað verði gert á tímabili 

aðgerðaáætlunarinnar.   

 

1. Hver.  
 

1. Verkefnastjóri barnasáttmálavinnu 

2. Verkefnastjóri barnasáttmálavinnu og skólastjóri 

3. Skólastjórnendur 

4. Skólastjóri 

5. Skólastjóri 

6. Deildarstjórar 

 

2. Hvernig.  
Réttindaráð og umsjónarmenn setja niður hvaða skref þarf að taka til þess að ná 

að framkvæma aðgerðina. Nauðsynlegt er að setja ábyrgðaraðila á hvern lið og 

hverja aðgerð.  

 

1. Verkefnastjóri vinnur í samráði við deildarstjóra elstu deildar skipulag 

barnafunda/réttindaráðsfunda. Funda skal með reglubundnum hætti yfir 

veturinn. 

2. Verkefnastjóri og skólastjóri setjast niður að loknu mati og fara yfir 

niðurstöður, greina þær og ákveða framhaldsvinnu.  

3. Skólastjórnendur funda um skólanámskrá. 

4. Skólastjóri yfirfer núgildandi áætlun. 

5. Skólastjóri yfirfer núgildandi áætlun. 

6. Deildarstjórar setja sínu starfsfólki að ljúka námi í Akademíunni á vorönn 

2023. Gefa þarf sérstakan tíma í verkefnið innan skipulags deilda. 

3. Hvenær. 
 

1. Verkefni skal lokið og fundir komnir á áætlun ekki síðar en október 2022. 

2. Verkefni skal lokið 3 vikum eftir mat svo vinna við framhald geti hafist. 

3. Skólastjórnendur skulu ljúka yfirferð haust 2022. 

4. Skólastjóri skal ljúka yfirferð og breytingum í maí 2023 

5. Skólastjóri skal ljúka yfirferð og breytingum í maí 2023 

6. Starfsfólk skal ljúka náminu í maí 2023 

4. Tenging við markmið Réttindaskóla. 
Við gerð aðgerðaáætlunar skal huga að því að a.m.k. ein aðgerð sé til staðar sem 

tengist hverjum af markmiðum Réttindaskóla og -frístundar en þeir eru:   

 

• Þekking á réttindum barna – liður 6 í áætlun 

 

• Lýðræði – liður 1 og 2 í áætlun 

 

• Eldmóður fyrir réttindum barna – liður 3 og 6 í áætlun 

 

• Barnasáttmálinn hluti af daglegu lífi – liður 1-6 í áætlun 

 

• Samstarf – liður 1, 2, 3 og 6 í áætlun 

 

 

6. Tenging við Barnasáttmálann. 
  

 

1. Reglulegir barnafundir (réttindaráðsfundir) tengist 2 og 12 grein sáttmálans 

beint. Við temjum okkur að hafa börn með í ráðum, hlusta á skoðanir allra 

barna og tryggjum að vettvangur innan starfsins sé til staðar til þess að öll 

börn hafi þessi tækifæri. Iðavöllur þarf sérstaklega að horfa til þess fjölda 

margtyngdra barna af erlendum uppruna og tryggja að þeirra raddir heyrist 

til jafns við aðra. Eitt af verkfærum er aðferðin „talking partners“ sem verið 

er að taka upp á elstu deildinni. 

2. Vinna með niðurstöður stöðumats, börn/starfsfólk, tengist greinum þrjú 

fjögur og tólf beint. Það er mikilvægt að réttindi barna verði að veruleika í 

daglegu starfi skólans. Það að taka niðurstöður stöðumats og vinna 

úrbótaáætlanir úr þeim tryggir að það sem börnin hafa að segja verði að 

veruleika, umræða fari fram um hvað börnum sé fyrir bestu og að réttindi 

barnasáttmálans verði að veruleika í daglegu starfi. 

3. Uppfæra skólanámskrá til samræmis við barnasáttmála, tengist grein 

fjögur beint. Ekki er hægt að tryggja það að samræmd vinnubrögð ríki innan 

skólans og að réttindi barna séu tryggð nema að barnasáttmálinn liggi til 

grundvallar stefnum og áætlunum skólans, og þar er skólanámskráin 

mikilvægasti þátturinn. 

4. Uppfæra eineltis- og ofbeldisáætlun til samræmis við barnasáttmála, 

tengist greinum tvö, þrjú, fjögur og sex beint. Þessar áætlanir eru 

gríðarlega mikilvæg tæki til að taka á málum sem upp kunna að koma, 

ásamt því að virka sem forvörn í öllu starfi. 

5. Uppfæra jafnréttisáætlun til samræmis við barnasáttmála, tengist greinum 

tvö, þrjú, fjögur og sex beint. Jafnréttisáætlun er grunnur að starfi skólans 

og tæki til að festa í sessi vinnubrögð jafnréttis og þeirrar grunn hugsunar 

að öll börn séu jöfn óháð kyni, trú, uppruna o.fl. Hver og einn einstaklingur 

er mikilvægur eins og hann er og allir eiga rétt á fullgildingu eins og þeir 

eru. 

6. Starfsmenn fari gegnum fræðslu UNICEF akademíunnar, tengist í raun 

öllum greinum sáttmálans. Fræðsla starfsfólks er gríðarlega mikilvæg, því 

þekking er grunnur að breytingum og hugarfari. Án fræðslu eru engar líkur 

á að starf í anda barnasáttmála festist í sessi.  

Samantekt 

Iðavöllur hóf vinnu við að innleiða barnasáttmálann fyrir all nokkru síðan. Fyrstu 

skrefin voru fræðsla starfsfólks og fóru stjórnendur og deildarstjórar á námskeið, 

ásamt því að UNICEF var með fræðslu gegnum fjarfundabúnað fyrir allt starfsfólk 

á meðan á covid faraldrinum stóð. 

 

Veturinn 2022-2023 var svo vinnan orðin formlegri og stefnt að viðurkenningu 

skólans sem réttindaskóla haustið 2023. 

 

Helstu áhersluatriði voru fræðsla starfsfólks og innleiðing barnasáttmála í allar 

stefnur og áætlanir skólans, þar sem réttindaráð barna hafði þegar verið formgert 

á elstu deildinni. Réttindaráðið starfaði í vetur með nýjum börnum og voru börnin 

sérlega stolt við útskrift sína að segja foreldrum frá starfinu og sýna þeim 

skírteinið sitt sem þau fengu ásamt útskriftarskjölum skólans. 

 

Val á áhersluatriðum miðaði að því að styrkja réttindaráð barnanna og festa það 

verklag enn frekar í sessi, þar sem einn mikilvægasti þáttur vinnu með 

barnasáttmálann er að hlusta á raddir barnanna. Fræðsla starfsfólks er svo 

lykilþáttur í helgun verkefnisins og því að það raungerist í starfi og leik. Þess 

vegna fannst okkur mikilvægt að fókusa á þann þátt og raungera í starfi 

leikskólans. Til þess þarf að taka frá tíma og var það gert markvisst. Einnig þurfti 

þá að tryggja að áætlanir og verkferlar taki mið af barnasáttmála. 

 

Það er skemmst frá því að segja að öll markmið vetrarins náðust. Gögn voru 

yfirfarin, réttindaráð starfaði, verkefni úr hefti voru unnin bæði af börnum og 

starfsfólki og allt starfsfólk skólans sem vinnur með börnum lauk 

réttindaskólafræðslu. 

 

Næstu verkefni okkar verða að efla enn frekar fræðslu foreldra, þar er tækifæri 

fyrir okkur að bæta okkur. 

 

Viðurkenning er áætluð haustið 2023. 


